
irudiz betetako leku bat. 

Por José Marín-Medina 

Arte Kritikarien Nazioarteko Elkarteko Lehendakari-ordea (AICA) 
Vicepresidente de la Asociación Internacional de Críticos de Arte (AICA) 



10 

Euskal eskulturgintzaren bilakabidean barrena, Jo-
se Zugasti gipuzkoarraren obran gertatzen da (Eibar, 
1952) sendikeraren eta jarreraren aldetikako aldakuntza 
nabarmena. 

Euskal Herriko eskulturgintzan Jorge de Oteizak 
modernotasunaren joerak erantsi zituenez geroztik, iru-
digintza horren urrezko izen-lerrokadak —Txillida, 
Basterretxea, Larrea, Mendiburu—, nahiz oso poe-
si-ikuttu pertsonaletan zehar joan, argi-eta-garbi ma-
mitu du oroitarri plegu berezi bat. Adimenaren eta geo-
metri izarien gainean eraikita dago ermo, maiztasun 
handian burdina lanabesa agertzen delarik, irudikizu-
naren ekaiaren maila eta garrantzia azpimarratuz; eta 
etengabe kubikoki egituratzen den sistemara jotzen de-
larik. 

Euskal eskultoreen ondoko belaunaldiak aski hur-
bildik jarraitu ditu oinarrizko urrats haiek. Baina orain 
dela gutxi, eta bere buruz ari, irudien antzekotasuna be-
rreskuratzea erabaki zuen bere lanean; eta, zehazki, gi-
za-irudia berreskuratzea. 

Jakina, irudigintza antropomorfoaren zedarriketa 
hori ez dator, aldez aurretik erabakitako etendura-
-projektu batetik; baizik- eta bilakabide plastiko baten 
berezko ondorioa izan delako. 

Marrazketaren eta margoketaren alorretan hasi 
zuen Zugastik bere ibilbidea, eta haseratik beretik kez-
katu zuten plastikari datxezkion ekai -hautakizunek eta 
marrazkiaren adierazpen- balioek. Piskanaka testuren 
aberastasunak eta grafismoaren ahalmenek gaina hartu 
zuten. Eta hainbestez non berehalatik soinaren indarra 
nagusitu baitzen. Honek irudikizunaren presentzia 
egiazkora behartu zuen, eta hiru izaritako formetara; eta 
horrekin batera, beraren grafismoaren zirikak eta ma-
rrazki handien lerro-egiturak, metalezko barilaz balia-
tzera bultzatu zuten, lodiera desberdinetan, obraren 
ekai nagusi gisa. 

Margoketari hiru izaritako egintzetara igarotzean, 
eta lauetik bolumenerakoan, konsakraturik zegoen 
"euskal prototipoa"rekin haustera eraman du Zugasti-
ren eskulturgintza; berau orain irudigintza alor berritan 
barrena eramanez. Molde abstraktuetatik irudizko for-
metara pasatzeagatik ez-ezik, irizpide, ekai, espazio eta 
prozedura elkarketa gertatzen ari delako; marrazkiaren, 



margoketaren eta eskulturgintzaren alorretan batera. 
Horren guztiaren ondorioz, erakarri eta itsutu egiten 
gaitu Zugastiren irudigintzak. Horra hor collage dela-
koaren baliatzea, gaien "multzoketa"ren intuizio dizti-
ratsua, aisa espazio-gune gaitzak zuzhurki erabiltzeko 
doaia, argia eta argiluna baliatzeko gaitasuna, bere be-
rezkotasun erromantiko erakargarria, espaziotako bere 
marrazketaren ikuitu lirikoa eta bere bitalismo etsia. 
Dena dario Zugastiren obrari gizatiarraren berreskura-
tze egitiaren ondoriotzat. 

Oinarrietan finkatu nahiaru datxekio saiakera hau, 
eta ez berri-kutsuaren bilaketan bakarriik; beti agertu 
baitzaigu Zugasti edonolako historikerietatik urrun eta 
uzkur. 

Berezko errealitatetik sinboloen jabetasunera 

Ezin daiteke inor harri, egia esan, gure mende ho-
nen azkeneko heren honetan, arteak berriro irudikatzai-
le bihurtzeaz: gure inguramendu zibilizatuaren berbiz-
keta adierazten du irudiak, eta baita lehenenmailako 
kultur gertakaria ere. Alegia, gure kosmoaren errealita-
teak ordezkatu nahi ditugu, baina bai ikuspegiz eta an-
tzekotasun askikoaz. Ikonografiaren gailentasuna au-
rrean dugunean, berriro etorri behar zuen idurikaketak, 
eta nagusitu ere arte etorriko. 

Jose Zugastiren bakuntasuna, orijinaltasuna eta 
ekarria horretatik heldu dira haseratik beretik: bere iru-
dien hautaketarako eta mamitzerako darabilen lan-mo-
dutik. 

Obra hauen aurrean, hau atxeki behar da gogoan: 
Zugastiren interesguna ez dela kanpotikako irudi bera, 
"irudien irudia" baizik; alegia, ez inguruko errealitatean 
ageri diren formak berak, zuzenki hartuak, aldez aurre-
tik prestatutako marrazkietatik datozen irudiak baizik. 
Bestela esanda: Zugasti benetan interesatzen duena ez 
da aurrean dituen izakien berridurikuntza, bere ma-
rrazkien ikonografiaren interpretazio tridimensionala 
baizik. 

Lan sistema honetan, marrazkiak idurikatzen du 
aurrenik, ikonografikoki, errealitatea; eta, gero baka-
rrik, marrazki ikono horretan finkatzen da eskultura. 
Honetan datza, ene ustez, Zugastiren izari "gestaltiko" 
nabarmen hori, eta keka formalekiko gaien daukan bere 
joera. 

Zugasti, horrela, bi urratsetan hautatzen ditu bere 
irudiak: lehendabizikorik, gutxi gora behera errealitatea 
intuizioz marraztean; eta gero, behin betirakoan, bera-
ren marrazkiak betetzen dituzten irudien multzoaz jaki-
tun eta jabe egitean. Ikusitakotik hautatutakora doa 
bera, hortaz, intuiziozkotik jabetutakora, errealitatetik 
sinbolora. Eta irudi horiek eskaintzerakoan, batera be-
nazko eta landuak, batera bertako eta ezustezkoak, txun-
ditu egiten gaitu. Zugastik, azken funtsean, mundua 
bera baino kosmoaren bere ikonoak ikustera behartzen 

baikaitu; naturari buruz eta gizonaren egoerari buruz 
berak daukan ikuspuntuan partaide izatera gomitatzen 
gaitu; haren begirada, ikusmolde eta ezaguera gure egi-
tera; irudimen estetikoaren alorrean eraikitako ikuskera 
horretatik geure eguneroko ikuspena berriztatzera era-
maten gaitu; hitz batez, proposatzen digun asmoan abu-
rukide izatera. Eta, noski: artearen sailari dagokion 
asmakuntza horretan kide izatera bultzatzen gaitu, for-
ma asmakuntzan barrena, alegia. 

Eztabaidagaitza da gaur egun gure mendearen ar-
teak ekarri duen irizpidea: forma berriak bilatzeko be-
harra, hain zuzen, eta idurikuntza hutsetik at hain zu-
zen, errealitatearen sinbolakuntzan. Gure estetikan ez 
du munta lortutako antzekotasunen mailak —ikonozko-
tasunak, hitz batez— iturri daukan errealitatea eta ema-
ten den arte-irudia, beraz, oso antzekoak diren ala ez 
erabakitzeak; artistak asmatzeko duen ahalmenak bai-
zik, artistak mamituko duen irudiak gizonaren eta mun-
duaren mami sakona adierazteko dohainak. Zalantzarik 
gabe, gure aroko Arteak honetan dauka bere sustraia: 
Werner Hoffmanek "formaren lehentasunaren fedea" 
bataiatu duena. Bide honetatik, beraz, artistak ez ditu 
errealitatearen ikonoak sortu behar; forma berriak, itxu-
ra berriak, irudi berriak, are errealitate berriak ere 
baizik. 

Lanaren bukaeran bakarrik arduratuko da artista, 
bere sorkuntzaz, obra bakoitzari datxekion irudike-
ta-mamiaz. 

Ene ustez, nabarmen agertzen da hau guztia Zugas-
tiren eskulturgintzan. Honek ere egokiro errepika litza-
ke Laurens eskultorearen hitz argitsu haiek: "ene pieze-
tako batek ezer ordezkatu aurretik, berez da eskultur 
egintza edo errealitate bat; edo, hobeki esateko, eskul-
turgintza oinarri eta gertakari multzo bat, galdera eta 
erantzun-saio mordoska bat. Izenpurua, beraz, amaie-
ran jarri ohi dut". Izenpurua, beraz —betirako obrabera 
bezala— lanaren mendean dagoen ondorioa da, errea-
litatea sinbolo bihurtzeko langintzaren frutia da; hori 
guztia, edozein sorkuntzatan bezala, poesi metamorfosi 
ilaran barrena mamitua. 

Hitz batez, Zugastik ez du errealitatea guretzat edo 
bere buruarentzat idurikatzen; asmatu egiten digula 
baizik. Bestela esateko, gure begiradaz jabetzen da, eta 
bere arte ikuspuntuetatik botatzen du aurrera, eta horre-
la heltzen gara mundu berri horretara, traszendentziaz 
eta zauskadaz oratua. 

Gardentasuna eta gorpuzkotasuna 

Bestetik, metalezko hari-hezurduratan ekaikiro 
mamitzean, aldamio-multzo gardenotan moldatzean, 
Zugastiren eskulturgintzak, jadanik forma hutsaren kez-
ka nagusiek prestaturik, azkartu egiten ditu idealizazio 
nahiaren izariak. Bere obretan oinarri diren metalen in-
darra eta iku-laztasuna, maila berrietaraino antzalda-



tuak dira gipuzkoarraren artelanetan: dei materiagabea-
ren lanketaraino; eta honetan argiak eta itzalak, oinarri 
dituen ekaiak adina munta dute. Horregatik, materiaga-
betasun dirdaitsu hori nagusitzen da behin eta berriz, 
are piezarik eskergenetan eta handienetan ere. 

Eta puntu honetan sortzen da, eta planteiarazten, 
ikertzen eskulturgintza honen galdera nagusietako bat. 

Zugastiren Eskulturgintza bere marrazkintza zo-
rrotzetik abiatu, eta lerro horien transposizioa denez, 
hiru izaritako alorretara iritsi arte, ez ote dira obra 
hauek, nolazpait, espazioan barreneko marrazkintzan 
sartzen? Hain zuzen ere, Julio González, Gargallo eta Pi-
casso espainiarrek proposatzen zuten "tradizio" moder-
noaren arauera? 

Nire ikuspuntutik bederen, erantzun ñabarra dago-
kio galdera horri; zeren-eta Zugasti irizkera espazialista 
horren barruan sar badaiteke ere, egia da, ere berean, 
eta ez apurragoa, gipuzkoar gazteak kezka berriak ere 
badakartzala, eta hauek oinarrizko problematika zabal-
tzen dutela. Barnera gardenari buruzko bere ikerketek, 
eta collagearen inguruan burututako saiaketek, lurralde 
zabaletara eramaten dute eskulturgintza gisa ulertzen 
den espazio-marrazketa. 

Julio Gonzalezek, eskulturgintzaren ekaien artean 
burdina sartu zuen aurrelariak, hogei-ta-hamarkadan 
burdinazko irudigintza posible zela somatu zuenak, eta 
oso egitamu arin eta bitxiak burdinaz hain zuzen eraiki 
daitezkeela ikusi zuen lehendabiziko hark, besterik ga-
be airean marraztuz, azkarki lerrotutako eskulturgintza 
bat sortu zuen: barrak eta xaflak metalez elkargaintzen 
diren eskulturgintza asmatu zuen, eta ustekabean topa-
tutako gauzakiak ere eskultura atal bihurtzen dira. Halaz 
ere, oparoa den airezko eta angeluzko eskulturgintza 
garratz eta adierazkor horrek, keinuz oratua, azkar baz-
tertzen du organotasuna, giza irudia baztertu, eta itxura 
ilunpetsu eta tragikoak moldatzean. 

Gargallok, bere aldetik, elkar gurutzatzen duten 
plano multzotan oinarritu zuen bere gardentasunezko 
eskulturgintza —kubisten antzera—; eta bolumenari 
eta ekaitasunari beroiek gailendu zitzaizkien, guztiz 
obra pertsonala lortuz. Ondorioak bi muturren artean 
mogitu ziren: bere erretratu linealenak batetik, ironian 
mamituak; eta beste aurpegi mozorroen hermetismoa 
bestetik; beti ere beretan agertzen den argilunaren ba-
lioak eta eraginak harrigarri. 

Irudi hiruizaridunak lortzekotan Pablo Picassok es-
pazioan barrena marrazte hutsari heldu zionean, bere 
aszesiaren eta geometri urritasunaren eskematismoak 
egituren fantasmagoria erakarle hori sortu zuen —ku-
bista batzutan, superrealista bestetan—. Adiskide eta 
eskultur aholkulari gisa zeukan Gonzalezengan bezala, 
airean barreneko marrazketari datxekion askatasun go-
renak eta atseginak ekaitasunetik urrundu zuten beti. 
Gorpuztasunari buruz axolakabe agertzen den eskultur-

gintza mota da hau; malagatarrak brontzez urtutako mo-
korren eta lekuguneen errotasunetatik urrun oso. 

Halaz ere, eredu apart horietatik osoki urrun ageri 
da Jose Zugastiren eskulturgintza; sistema berezi bat, 
irizpide pertsonalak eta plegu berri bat sortzekotan te-
maturik. Eta horretara berehala bihurtu zaigu nahase-
zin. Burdinaren tradizinoari loturik ageri da, beraz (Pari-
sen lanegin zuten hiru maisu espainiarrekin batera ez-
-ezik, ekai berriarekiko euskal eskulturgintzak erakutsi 
duen jaierarekin batere ere); eta, jakina, "espazioan ba-
rreneko marrazketa"ren bide zabalean kokatzen da 
(Giacometti, Calder, Richard Rippold, Isamu Noguchi, 
Smith, Reg Butler...). Baina bere ahalegin guztia erreali-
tateari eraso, eta etorkizunean iristekotan ari da. Norta-
sun seinale bereziak aurkitu ez-ezik, bestelako postula-
tuen arauerako ekarpenak biltzekotan ere. Eta eragile 
gertatzen den asmakizun behar horretan funtsatzen da 
beraren artearen zauskada nagusia. 

Zugastik organikoarekiko. erakusten duen intere-
sak, figuraren ikus-gorpuztasunarekiko, haseratik urrun-
du du ziluetatik; alegia, marraztuta egon zen zirriborro 
estilizatutik; eta hori baino nahiago izan du formak eta 
itxurak benetako barnera gardenen bidez lortzea. Bur-
din hariaz marraztuz mamitzen du bere eskultura, be-
raz, eta itxuren barne-espazioa segailki moldatuz. Erai-
kuntza horien elemendu agiriak, burdina eta gauzakiak 
dira; baina eskulturgintza mota horretan espazioa ere 
irudigaia da, eta funtsezkoa gainera. Horren bitartez 
itxurak marraztea lortzen du Zugastik espazio baten 
barruan; eta, horrez gainera, irudiaren barne egitura 
mamitzea. Horrela, eta praktikan, multzo organikoen 
egona lortzen da, egiazki eta osoki, eta gainaldearen 
eskualde muganteek agerrerazten dira; eraikitzen diren 
figuren ingurunean batera kontrastea eta aldibereko 
integrazioa inguratzen delarik. Gardentasunaren bitar-
tez, espaziotasunik gorena lortzen du gipuzkoarrak; eta 
lerrozko hezurduraren anizkunaren bidez, irudien gor-
puztasuna azpimarratzen du ermoki eskulturgintza 
honek. 

Barneen gardentasunezko sistema honek, beste 
izari bat erasten dio Zugastiren obrari: ia-ia dei arkitek 
tonikoa izatekoa. Zeren-eta lortzen den irudien deskri-
bapenak espaziotasun hirukuna gainditzen baitu, arki-
tektonikoaren laukotasuna ere iritsiz: batera lantzen eta 
ikustera uzten baititu irudizko espazio horren barruko 
lekugunean, formak eta barne eta kanpoko lerroak. 

Collagearen erasketa, gorpuztasun osoari dagoz-
kion balio iraunkorrak baiestera eta azkartzera dator Zu-
gastiren eskulturgintzan; denbora berean beronen es-
kuak poesi indar gaitza azpimarratzen duelarik. 

Guardasol baten barilletara Zugastik jotzen due-
nean, edo txirrindu baten txasira, edo eskailera baten 
eraikuntzara; edo sofa baten hezurdurara, eto-ta jergoi 
baten errealitate soilera, eta bere piezetan erasten, beti 
ere giza-figura gailen erazten da; eta beste honetan ere 

ekiten du: mobleen multzoan ere gardena dela barne 
egitura. Batera, dena dela, hau adierazten digu: beroien 
asmaziorako bidean erabili diren irudiak ere, giza iru-
diak alegia, osoki egiazkoak direla, osoki egiazkoak, eta 
gure inguruko gauzaki horiek bezain gorpuztun eta 
osoak direla. 

Gipuzkoarrak egiazko gauzakien eta bere sorkun-
tzazko figuren artean ezartzen duen elkarrizketa latzean, 
arestian aipatua dudan poesi-bitasuna jalgitzen da azke-
nean, estegabeko eta ezinago indartsu den edertasuna; 
horren oihartzun sakonak dituen adierazgarritasun oso 
hori. 

Eta orduan Zugasti bere izaera mistikoan agertzen 
zaigu: bere izkipirituak eta bere mintzakerak (bai zuze-
na eta bai zeharkakoa) gure ikuskera arrunta astintzen 
dute; eta munduari buruzko gure ideia txiroa, dramaren 
eta erromantikoaren ideiak —gazteak delarik— inarros-
ten du. 

Ekaitasunaren azkartzaile gisa erabiltzen du Zugas-
tik collagea bere eskulturgintzan; eta lotura egiten du 
horrela joera objetualistekin, eta "ensamblaje"aren ar-
tearekin. Eta, berriro ere, bere erara egiten du. Desber-
dintasun nagusia honetan datza: "assemblage"a egite-
ko, objektu eta materiale desberdinak behar dira. Eta 
hauek, artelanean sartzean, jatorrizko bere erabilgarrita-
sunetik urruntzen dira, eta beste zerbait bihurtzen dira, 
bestelakotutako beste zerbait, espero ez genuenik. "En-
samblaje"etan, bestalde, poesi-pilaketaz eraikitzen da, 
eta ez sistema logiko baten bidez. Zugastik, ordea, bate-
tik figuraren arauera taxutzen ditu objektuok, giza iru-
diaren arauera; eta, bestetik, hautatzen eta erasten duen 
objektu bakoitzaren izaera eta patua azpimarratzen ditu. 
Zama estetikoa, horrela, objektuaren beraren izari exis-
tentzialaren bitartez mamitzen da hemen, bere burua-
ren sinbolo bihurtzen den errealitateaz beraz, arte 
osoan beraz. 

Formatoaren irizpide ohiarekiko haustura, 
eta zabalketa espazioan barrena 

Zugastiren eskulturgintza gestaltikoa izanik, eta 
funtsean formaren ezaugarriez kezkatua, nondik ote da-
torkio bere adierazgarritasun bero eta eskerga? Lehe-
nengo begiradan, oinarritzat hartzen dituen irudien az-
pi-koda ikonologikoan (giza irudia aisa ezaugarri diren 
egoera zailetan: eragozpen, ahalegin eta etsipenetan); 
baita lerroen aszetismoaren latzean eta azkarrean. Baina 
sakonagotaraz gero, dramagintza den elemendu ezin 
adierazkorragoan. 

Gauza agiria denez, bere obrak ekitalditan jartzen 
ditu Zugasti; edo, nahiago baldin bada, rito-eskemen li-
turgian. Ez da hau bakanka edo gertatzen; eskulturgin-

tza modernoaren gurasoengan ere agertzen baita hau: 
izan ere, tradizinoaren arauerako moldeak gaitzestean, 
Antzinateaz geroztik hartutako haiek, eskultoreak beste-
lako kultur alorretan bilatu behar ditu etorriak eta lagun-
garriak 

Margogintzan, adibidez, eszenagintza, sistema on-
gi finkatua denez, aisa egiten da; beti egoten baita figu-
rek duten "fondoa" eta ingurunea baliatzea. Imajinak, 
ordea, "adierazkizun zuzena"z besterik ez du; bere pre-
sentzia soila, alegia. 

Eskulturgaia eszenografian sartzeko, horrela, es-
kulturaren beraren birdefinizioaren beharra ekarriko lu-
ke. Alde batetik, bai espazioan eta bai adierazpenean 
zabalera hartuko luke etorriaren aldetik pinturaren edo 
dramaturgiaren moldeak onartuz gero. Eta, bestetik, 
askoz ere ideia zabalago bat sortuko litzateke: pieza 
bakoitzean askatasun handiagoa lukete elemenduek eta 
osakinek, Bide honetatik, gaur egun indarrean dauden 
irizpideak ikutzen ditu, bai montajearen eta bai instala-
kuntzaren aldetik. Bolumenaren garbitasun soiletik 
urruntzen da horrela eskulturgintzaren izana, baita for-
matoaren ideia eta ereduetatik (oro har, berdina izan da 
formato hori gaurko eta antzinateko eskulturgintzan); 
eta erabiltzen den eredua hau da: irudian eszenografian 
jarriko dituen ingurunearena. Horrela jokatuz, hauxe da 
helburua: gaur arte nagusi izan ditugun ideiak gaindi-
tzea; edo-ta gainditzen saiatzea bederen, bai margoketa 
bai imajinagintza mugatzen zituen mugarrietatik at 
pasatuz. Gutxienez, azkargarri gertatzen da saiakuntza 
hori. 

Izan ere, ia beti margotzeko bere joerari eusten dio 
Zugastik ia beti. Bere gauzakiak, itxurak eta kolorezko 
orbanak finkatzen dituenean (margotutako murru ba-
ten agertzea, maiz, adibidez) margoketa du idei-emale: 
horien bitartez batasun desberdin bat osatzen da; hain 
zuzen ere sailkapen zailekoa den atala, inolako debeku-
rik gabe agertzen delako. Dena ageri da hizketa moduko 
ilara batean. Eta hitzaldi dramatiko horretan dago, hain 
zuzen, lan horien adierazkortasunik sakonena. Zugasti-
ren eskultura ez da, izan, figura, gauzaki, objektu bat; 
"ilarako ordezkatze" bat baizik Eta helburu hori de-
la-ta, askotan moldatzen ditu Zugastik bere lanak, lerro 
grafikoaren lerroa arinduz, eta aldez aurreko espazioak 
ikus-sakontasun urriaz hornituz. 

Zugastiren obra, azkenekorik, nazioarteko kultur 
ingurunean gaur mamitzen den kezka eta irakitearen gi-
roaren lekukoa da. Antzinako eta atzoko urre-aldiei ka-
sorik ez eginez, gipuzkoarrak gaurko garaia hartzen du 
"bere" errealitate bakartzat. Horrela pentsatuz, oraingo 
denborak ez du berehalako projekzioaz beste helburu-
rik. Hori dela bide, Zugastik ez du onartzen atzeraka be-
giratzeko jarrerarik (tradizinoari zein modernitateari). 
Ez da moderno-ondokoa; biharko aldera deia dakarren 



17 

artista baizik. Horregatik guztiagatik, azkeneko belau-
naldiak gure artean gure ideiak, gure ikuspegia eta gure 
ulerkuntza berritzekotan egin dituen ahaleginen artean 
saiatuenetakoa dela uste dut. Eskulturgintza izaera zaba-
leko artea baita, irudiz betetako "lekua" den aldetik. 

"The Originality of the Avant-Garde" deritzon saia-
kera liburu bikainean (NewYork, 1981), egokiro biltzen 
ditu Rosalind E. Krauss-ek modernitatearen ezauga-
rriak zein diren Auguste Rodin eskultorearen arauera; 
eta eredurik gabeko orijinaltasuna dela dio; eta aban-
guardien berezgarri-nahi nagusia, hain zuzen, orijinal-
tasun horixe dela. Kraussen iritziz hauxe da kakoa: "de 
novo" saiatzen den orainaldian, jatorritzat hartzen da 
norberaren nortasuna; "tradizinozkoa", aldiz, joana za-
maturik erakusten duelarik. 

Hain zuzen ere, eredurik gabeko orijinaltasun ho-
rren aurka, edo beregandik harantz, altxatzen da Jose 
Zugasti (1952) eibartarraren eskulturgintza: gizabanako 
bakarrarena, "de novo" saiatua, baina joanaren higadu-
rak markestua, burdin-hariz sortua, Julio Gonzalezen 
kasoan bezala, beraren garapenean; eta, hortaz, bron-
tzera ezin bildua. Gizabanako bakarraren obra da Zugas-
tirena; ez ereduari makurtua, denboraren iraganaren 
arauerako ordu kopuruari lotua, 

eusten duten murruen pisuari, 
eta bere barru-okaldiaren neurriari. 

Hasera batez, pintore gisa estrainatu zen Jose Zu-
gasti arte plastikoen alorrean; baina hastapenetako koa-
dro horietan ere, 1978an oratutakoak, Madrileko San 
Fernandoren Arte Ederren Eskolan egondako urteetan 
mamituetan, haren eskulturgintzaren geneak ageri dira. 
Zaharren irudiz osatutako Zaharren irudiak sailean, 
1974tik 1978ra oratua, ikatz zapatuaz eta bil-paperaren 



gaineko sanginaz egina, eta 1979an burututako pertso-
na erretratuetan, bai osakeran (paperaren bi-izaritasu-
netik ihes egin nahian antza), eta bai jarreretan (aldez 
aurrekoak gehienetan) eskulturaren izaria eskatzen ari 
dira. Gauza bera pertsona zaharren hautaketa: beroien 
aurpegietan eta poseetan, "pathos"ik ez dago; baina bai 
denboraren iraganaren aztarna. Eredu hauek ere obra 
plastikoaren oinarri agertzen den eredutzaren giltza 
ematen digute. 

1979an collage horiek hasten dira: okumen gai-
nean itsatsiak, eta argizagiz, ikatz zapatuz, paper eta pi-
kez oratuak. Itxuraketak Modigliani-rengana bidaltzen 
gaitu, eta egintzaren testurak, Dubuffet-engana. Ingres 
paper gaineko "Iru Pertsona" izeneko argizagiak, ezpain 
txiki eta begi almendraideak dituen figura bat dakar. Bi 
saihetsetan, bizanziar gorte gisa, eta sakoneko oihal gisa 
horiska koloreko masa ageri delarik, beste bi buru ageri 
dira aurretik. Eskulturgintza orain artekoan bi autore ho-
rien lanetan funtsatzen bada, "Irudikorra retratua" ize-

nekoan, Baconen plastikak zuzentzen du eibartarraren 
begirada: aurpegiaren keinuak okertu egiten da, agertu 
egiten da barne-zirrara, eta lurraldearen baretasuna ga-
rrazteko morea sartzen da. 

Bai adierazgarritasunean, bai gaiaren aldetik, zail-
duz doaz Zugastiren obra: Basterrian zokoratutako giza-
kiari, Patxi ta Iñaki plastikotasun hirukunnari, edo-ta 
Giza taldea deritzon giza-taldeari, horiek guztiok 
1981an oraturik, beste urrin bat nagusituko zaio piska-
naka: aurreko obretan ere ageri, burdin harien estiliza-
zioan agertuko da ongienik. Giacometti-ren estetikari 
dagokio, itxura hizla eta itzal gisa harturik. 

70 eta 80 aurreko urteetan ere ageri denez, logika 
arkitektonikoa garrantzitsuago da erretratu realista bai-
no; eta inguru-girotu egiten du azken funtsean ageriko 
itxura. Gauza berbera ikus daiteke beti ere egin dituen 
marrazki handietan: ikatz zapatuz oratuak, horiek ditu 
beti aurrean bere arte praxian barrena. 

Marrazki eskerga horiek 20 hamarkada aurreko 
Constant Permeke-ren ikatzak gogoratzen dituzte 
(1886-1950), tarteka marteka oleo arinarekin nahasiak. 
Fresco tankerako egitura sortzen da horrela, Ostendeko 
arrantzaleen koadroetan: marrazkiak ez dira izari natu-
ralekoak, baina bai margogai baterakoak; nahiz belgika-
rrarengan inoiz ez izan inolako margotarako zirriborro. 
Permeke bezala Zugasti ere kontrastaketa teknikoez ba-
liatzen da, bere hondarren trinkotasuna eta marrazki zi-
rriborratua kontrajarriz, igeltseroaren endaitxoaz eta 
igurtzizko egitura aurkatuz, freskoaren plastikotasuna 
eta zulakaitzez edo pintzelez lortutako lerroak kontraja-
rriz, edo-ta, eustailu berean, hondarren orezkotasuna 
eta trementinen gardena elkartuz. 

Zugastirengan gogorazten dugun Modiglianiren 
aztarren hori, Permekeren plegutik hartu zuen horrek. 
Ezaugarri horiek, baita erretratatutakoen txinatar begiak 
bezala, badituzte belgikarraren figurek ere; nahiz ho-
nengan fisiognomiaz hutsik geratu. Horrela ezaugarri 
pertsonalak uzten dira alde batera, baita Modiglianiren 
gizakien psikologia malenkoniatsua ere. Zugastik ez du 
bilatzen psikologiarik bere erretratuetan, topos baten 
gauzatzea baizik: figura arkeologi aztarna den aldetik. 
Permekek bere gizaki-irudiak horren goian paraturik, 
hain maiz paperaren hegiaren ertzean bazterturik, ba-
tzutan agertzen baitira buruak mozturik. Osaketa abile-
zia hori baliatuz, itxurek beren oroitarrizkotasuna bil-

tzen dute, baita beren erakarpen tektonikoa eta beren 
berezkotasuna. Alde beretik, arkeologikoa berezkoaren 
eta monumentalaren artean kokaturik (lehenengoa ari 
gizakiari ere datxekiolarik), Zugastik kontraesanak edo 
kontrasteak baliatzen ditu Zugastik: zenbait atal, ikatzez 
marraztutakoen artean, erabat bezturik agertzen da; 
baina beste atal batzu, alderantziz, doi-doi zirriborro-
turik. Jokoa hor ageri da: batetik egitura plastiko guztiz 
hertsi bat, bestetik, marrarik ezean, zenbait tarte landu 
gaberik. 

1980ko oleoetan, paperetan, kartoitan eta zuretan 
burutuetan, bere eskulturgintzaren beste ezaugarri ba-
tzu agertzen dira. Adibidez: aurrekotasuna, aulkiak, edo 
pausa-keinuak gizakiengan, poseen higidura bihurgu-
netsua, edo-ta bere-berezkoa duten "serpentinato" tra-
giko hori. Gai berezi gisa agertzen da gizaseme/ema-
kume dikotomia, tema bakar baten erakuskari bikun 

gisa. Horrela bere Emakumea, Gipuzkoako Artista Be-
rriantxen XXIII. Sariketan saritua; eta bere Giza izan, 
biok bil-paperetan eta zuretan erabilitako teknikaz 
oratuak 

Hiru-izaritasuna beti aurrean dago Zugastiren mar-
goketa osoan: osaketa lanean ez-ezik (koadroaren gai-
naldea ikuspegiz hornitzen duten ohe, armairu eta aul-

kiez), collagez oinarritutako teknika adierazkorrean ere. 
Paperak eta kartoiak, zur puskekin eta hondarrekin na-
hasten dira, are egur-muturrekin ere. Hala nola 1980ko 
Hertzian kontra delakoan: honetan gizakiaren burua 
benetako zuraren gainean pausatzen da (ez pintatuta-
koa, beraz), pareta gisa erabilia. Iheki horretan urrats 
horretako idurigaiak oro ageri dira: gizakia, lerro-izaera 
gisa (gero burdin-haria bilakatuko), giza-patua bizka-
rraren makurdura malenkoniatsu gisa (geroago bur-
din-hari nahaspilak izango), eta gauzakien gainean ja-
rria (hemen aipatu beharko ohezubiak eta pausatutako 
burua, iltzatutako zurean atsedenean; gero habeak izan-
go dira, eta leihoak, eta gizakiak pausatzekotan erabil-
tzen dituzten sommier metalikoak). 

Hertzian kontra honetan ageri den teknikak 
(bil-papera eta hondarra, okumen gainean, eta lapitz, 
gouache eta oleoz ñabartuak, ohol bat gehigarri), Zu-
gastik ere eskulturgintzan erabiliko dituen ekaiak ira-
gartzen ditu. Bere plastikan ez du brontze betierekorik 
erabiliko. Horaziok aipatzen zuen aere perennis delako 
hura, zaborra baizik Zugasti ez da hargin errenazentista 
hura, lapitzetik (artearen ikuspegi neoplatonikoaren 
arauera) barruan bazegoena ateraraziz; baizik-eta Zu-
gasti zaborrari itxurari forma ematen dion Emausen za-
pi-biltzailea da, hondakinaren berpizle. Berorren ikus-
pegi plastikoa ez da espazioaren ikuspegi formal bat, 
ikuspegi arkeologikoa baizik: denboraren iaraganak 
pertsonengan eta gauzetan utzitako geruzen adiera bila-
keta izango du gidari. 

Horrela ikusi behar dira bere lan plano bakan ho-
riek: harri arteko irudi hori, adibidez, Harri artean; 
edo-ta, harri mokorren artean, Harri bidean izenekoa; 
biok 1981ko oleoak direlarik. Bigarren honetan gi-
za-irudi bat ageri da, paretean izkutatutako negatibo ba-
ten antzera. 1981koa da, era berean, Homenaldua: berri-
ro ere aurretikako erretratu bat, momiztatutako omen-



dutako batena (badaude Zugastiren margoan egipziar 
testura eta sintonia bana), bi eguzki zeinuren arteko 
okumenean, kulpito baten eta beroien artean. Honek 
dinamizatu egiten du, bere bi hondar errelieberen bi-
dez, hartutako domiña bizirik hil zen omendutakoa. 
Kulpituaren gainean ageri den ur-basoa bizi bide da 
bakarrik, Morandiren bodegoi batetik ihes egin balu 
bezala. 

Loreak bodegoia 1981koa da; eta honetan, teknika 
anizkun batez baliatuz, Wols (Alfred W. Schulze)ren tra-
dizio adierazgarria biltzen du, ekaizko lorez egindako 
oleoetan: 1950ko Les voyelles, edo-ta 1951ko Das 
blaue Phantom. (Wols, 1913-1951). Zugastiren margo-
ketan hiru obra nagusitan gertatzen da eskulturarako ira-
gatea: La Anciana con bastón, El Recuerdo de Javier, 
eta Desnudo íntimo. 

Lehenengoan, espazio lau batetan bezala ageri da 
emakume hori kadira batetan lotan, eta obraren azoiko 
aldeano jarri du bere indar bolumetrikoa. Baldosetako 
zoruan, perspektiba osoan, pausatzen diren oinek bate-
tik; eta uretan sartuta balego bezala goitik azaldu eta lu-
rra ikutzen duen makilak bestetik, "trompe-l'oeil" gi-
roa sortzen dute. Inguramendu hiru-izariduna eskatzen 
du obra honek bere atso zaharrarentzat. 

Bigarrenean, Jabierren irudian beraz, besaburuak 
erorita ageri dira, sabela aurrerantz, alkandoraren lepo-
koa hegaz, eta gizakiaren irudia murruan preso gisa 
agertzen da, pareteko baldosetan eta azaleran barnatzen 



bide da. Obra honek ere egiazko inguramendua eska-
tzen du bere erretratatuarentzat, gartzela murruak. 

Hirugarren ihekian, emakume baten biluzkia, bere 
organo eta atalak zirkunferentziaz osaturik agertzen di-
ra, Oscar Schlemmer-en panpinetan bezala; eta pare-
tean grabaturik ageri den gizakia, aurreko izaria hartu 
duen ohean jarrita dago. Zapaltzen duen zorua, pers-
pektiba osoan ageri den zur-collagea da. Obra honek 
ere egiazko inguramendua eskatzen du biluzirik da-
goen emakumearentzat: hurrengo irudi hirukunetan 
beren izatearen zama osoa laxatuko dute oheak, paretak 
eta zoruak. 

Zugastiren pentsamentuek eta pathosaren agerke-
tek, beste arte tresna bat eskatzen dute. Jarrera astunetan 
agertzen diren gizaki horiek, keinua basa eta begirada 
galdurik, berunaren astuntasunez eusten zieten murru 
horiek, berori guztia gauzaki bakanek astunago egiten 
zutelarik, idazkera plastiko larri eta astun batera erama-
na zuten Zugasti; eta barne hondartsu eta ilun horietan, 
zingira batetan bezala hondoratzen ziren gizakien iru-
diak. Arrazoin psikiko eta estetikoengatik batera, horis-
kaz eta beltzez mukurru dagoen paleta nahiago izanik, 
itzalen jokoaren artista kolorezalea da Zugasti. Eszena 
eraikitzaile gisa, kontrargizko egoeratan ezartzen du fi-
gura (horretara hizla mordoskak antolatuz), ekai ingu-
ramendu lehorretan; eta desegintza ñabardurak beste-
rik ez aldatuz. Zugastiren margokuntzan maila berean 
herdoiltzen zituen denboraren iragateak pertsonak eta 



zertzeladak; eta espaziozko izarira pasatzea eskatzen 
zioten, oroitarri bilakatzea, denkmal, gogoeta leku. 

Zer adierazten dio pentsatzeak pintoreari edo es-
kultoreari? Gogoeta-pentsaera artistarengan zertan da-
tzan ez-ezik, bere lanean erabiltzen duen pentsamol-
dea zer ote den argitzea ere. Horra hor Zugastiren obra-
ren aurrean jalgi ohi den galdera. XX. mendeko Arteari 
buruz, kritikari gutxik hartu du aztergai galdera funtsez-
ko hori; nahiz berezkuntza batzu izan: Hubert Da-
misch-en Fenêtre jaune cadmium, ou les dessous de la 
peinture (Paris, 1984), edo-ta Ives-Alain Bois-en Pain-
ting as Model (New York, 1986). 

Saiakera horretan galdera hau egin dio bere burua-
ri: ia posible ote den margotzan pentsatzea, koloretan 
amets egin ote daitekeen galdetzen dugunean bezala: 
alegia, ba ote dago margokuntza pentsamendurik? edo, 
zertan ote datza Paul Kleek visual thought bataiatu zuen 
horrekiko desberdintasuna? Praxi teorikoa al da pintura, 
halako cerca cosa mentale delakoa? Koka al daiteke pin-
turan eta eskulturan teoriaren alorra, berak bortxatu ga-
be, beraren berezitasuna urratu gabe, hizketa paralelo 
bat itsatsi gabe? Damishek argiro planteaitu du pinto-
rearen pentsamenduaren arazo hau, eta hasteko puntu 
batzu kontrajarri ditu: 1/ teoria-lanarekiko uzkurtasuna-
gatik, biografilari, dokumentalista eta xantu-biltzaile bi-
hurtu diren arte-kondairalariak; 2/ gutxi gora behera 
kasetaria den kritikari ezjakina; 3/ oso frantsesa den ere-
du frantsesa, Baudelairek asmatua, eta Sartrek eta Fou-
caultek jarraitua: badirudi santutzarrek, poetek eta pen-
tsatzaileek oro, beren numerotxoa egin behar dutela 
beren gusto ona erakustekotan. Bai Damischen obrak, 
bai Boisen hizketa analitikoak, kondairaren alorrean 
mugatzen den ingurunean ezartzen da artelanen galde-
ra; eta artelan horiek idarokitzen dituzten gogoetak al-
deratzeko teori-eredu bat bilatzen da. 

Hurbilketa bera burutu bide du Zugastik ere; eta 
urraska estilo kategoria batzu utzi ditu alde batera, abia-
puntua aldatuz joan da obra obratik obrara pasatzean; 
eta eskulturgintzara iragatean ere bai, bere margoketa 
sortu zuen adimenezko ibilbidearen arauera. Haren 
ikatz zapatuen lerroketaren malenkoniak, ekaien espre-
sionismoak (Lekeitioko hondarrek, hondartzan bilduta-
ko oholek, leiho zaharrek, biltzeko paperek), denak 
bultzatzen zuen 1983az geroztik etsipenaren malenko-
niara; eta areago horrek, burdin-harien herdoilketak 
edo hondakinen espresionismoak berak baino. Heldu-
rik jaio da Zugastiren plastika; eta hamar obratan barre-
na mamitzen da, kronologiaren arauera: 

1 - eskailerako gizona 
2 - paretean jarritako gizona 
3 - sofako gizona 
4 - gizona egunsentian 
5 - emakumea egunsentian 
6 - gizona aterkiarekin 
7 - pipadun gizona 

8 - gizona txirrinduarekin 
9 - gizona paretaren aurrean 

10 - gizona elizan. 

Figura guztion barnetasuna neurtuta dago, beroien 
lasaitasuna tentsio handiko egoera da, barnekaldetik 
pertsona "con-forma"tzen duten burdin hari horiekbe-
zala. Zugastik ez ditu materiale leunduak zintzelkatzen, 
herdoildutako puskak baizik. Hauetan, hoztu, higatu eta 
zaharrakatu egiten dira sortu zituen ikuspuntua eta be-
girada; alegia, denborak ditu iresten. alde honetatik ere, 
bi aldetatik hurbiltzen zaio Zugasti Baconen pinturari: 
irudien markesketa malenkoniatsuan, itxuraren des-fi-
guraketa horretan; eta bere "ikuskeran" denboraren isu-
riaren iduriketa horretan, obra guztiek erasotzen duten 
tragedia horretan. 

Formaren eta ekaiaren aldetikako aipuek, hala ere, 
areago eramaten gaituzte amerikar mundura; Jim Dine 
(1935) edo Michael Singer (1945) autoreen ekaiak 
baliatzera, zehazkiago mintzatzekotan. Azken honen Ri-
tual Series delakoak (1980-1981) arkitekturaren maila-
ko oreka bat zedarritzen du: lanbide informalistak era-
biliz, Zugastiren koadroak bezala, estetika horren kontra 
altxatzen dira. Ekaien aukeraketan, badago Singer-en-
gan, Zugastirengan ez dagoen ekaldetar mistika apur 
bat. Baina honengan, jaso dituen lekuaren ezaguerak 
(Zugastiren leihoetan edo harlosetan gertatzen dena), 
lotkiak sortzen ditu: bizileku izandako etxeekiko, adibi-
dez, edo hondarren erabilpenean. Sommier-ekiko ai-
pamena Jim Dine-ren Bedsprings delakoan aurkitzen 
dugu (1960), honetan sommier euskarri eta oinarri bi-
hurtzen zaiola obrari: artelana, idurikatzaile izan ala ez 
izan, horren inguruan mamitzen da; eta honetan urrun-
du egiten da Zugastiren filosofiatik. 

Zugastiren eskulturgintza manierista dei dezakegu, 
atsegin hartzen baitu A. Hildebrandek das Quälende 
des Kubisches horretan, kubikotasunaren oinazean: le-
rroen bihurkuntza, soin keinuak, situs eta locus dela-
koak, begiralearen irudimenak osatuko ez balitu, azaldu 
ezinak izango lirateke. Begiralearen begia ez da ikus-
puntu nagusi batetan pausatzen; baizik-eta obra osoan 
barrena joan beharra senditzen du, bertan sartzeko eta 
metalezko matazetan zehar gurutzatzeko. 

Haren bolumenak ez daude egitura biizaridun zut 
bati loturik, paret, hutsarte edo antzertoki; baina oinarri 
lau bati kateaturik ageri dira, beheitik mugatzen duten 
zurei eta sommierrei. Alegia, aretoaren espazioan; espa-
zio honek hondakina, zaborra eta denboraren isuria sin-
bolatzen dituelarik Hondakin, paret-arrasto, zoru-pus-
ka, indefinizio inguramendu honek, argitu egiten du 
Zugastiren obra. Beronen irudigaia, beronen gai iraun-
korra, eskulturaren bi muturren ukazioan garatzen da: 
arkitektura eta janzkia. Figurak ez dira agertzen biluzik, 
eta ez jantzirik, beren izaeran baizik, beren gorputzezko 
egituraren orbanean, beren barne izatearen izurduran; 
eta agerten diren inguramendua, ez da espazio argi bat, 



ez da arkitektura ongi zedarritu bat, edo oinatz bat, leku 
bati datxekion tatxa baizik, paret baten nahasia, eskaile-
ra baten egitura edo-ta ohe baten kondarra. 

Eguneroko gertaeretatik atereak dira Zugastiren fi-
gurak; baina artearen galbahetik iraganak dira, burdinak 
erasten dien ikusgarritasun horretan zehaztuak eta lo-
tuak, beren gorpuztasunean ilaunaireak eta beren ingu-
runean zehaztu ezinak. Erraietan bihurriturik ikusten 
ditugun figura horiek, egoera erorkor eta ahulean bide 
daude, eta artistaren marrazkietan bezala zintzelkaturik 
daude. Beren barnera plastikoaren barrukaldean dau-
tza, eta ez dira kanpo aldeko espazioarekin nahasten. 
Oinarrizko gainaldeari datxizkio hertsiki, estilizazio soi-
letan, zurrun, lau, zuzen eskuharki, eta figuren bihurgu-
netsuarekiko kontrakarrean bezala. Figuren indar ho-
riek, beroien burrotasuna, barne liskarrean ahitzen dira; 
eskaileran gora doan figura hurrengan bezala, elkar 
axatzen eta gelditzen dutelarik. 

Zugastiren eskulturgintzak, alde honetatik, Pa-
nofskyren irizpidea gogorazten du; honek, Michel 
Angeloren gizakien oinaze eta akidura kutsua solasta-
tzen duenean, hau baitio: "materiaren joputzatik alde 
egitekotan, arimak hasi duen borroka sinbolatzen dute. 
Isolamendu plastikoak gartzelaren sarrezina adieraz-
ten du". 

Zugastik badu ez-kolorearekiko jaiera nabarmena: 
ez beltza edo zuriarekiko, baizik-eta higaduraren, her-
doilaren edo pipidurarekiko.Obra horretan ageri dena 
ez da urtutako moldearen heriondoan sortzen, ez betie-
reko brontzean ere; baina denboraren iraganean jaio-
tzen da, ekintz ondoko finkatua; ez sasoinen txandake-
taren isurian, baizik-eta hiritar gizakiaren eta industri 
bizimoduaren zaharrakatzean. 

Goethe gazteak, Shakespeareren azterketa egitean, 
ingeles olerkariaren dramagintzan eta bere arte-projek-
tuan, plangintzarik ez zegoela somatzen zuen, ezta bat 
ere. Baina babide zegoen denetan puntu izkutu berezi 
bat; eta filosofoek eta kritikariek ez zuten puntu hori 
ikusten. Hots, gure nitasunak guztitasunaren joiararekin 
egiten du topo, denboraren patuarekin eta isuriarekin 
egiten du tenk gure borondatearen askatasunak. Sasi as-
katasunak hobe. Gauza berbera esan daiteke Zugastiren 
eskultura horietaz. Haren estiloaren "puntu izkutua" lo-
tura horretan datza, askatasun pertsonal horrekiko atxi-
kimenduan: herdoildutako hariak ere eskailerari eusten 
dio, edo sommierrari, edo paretari, inguratzen gaituen 
espazioari, kaiolan sartu eta harrapatzen gaituenari; ho-
rren itsatsirik gauzkan espazio horri. Espazio hori ez da 
formala; etxebizitza, kaiola, desegindako hondakin, eta 
arkeologia baizik. Abanguardia, halere. 

Rosalind E. Kraussek esan duenez, bere lehenengo 
ehun urteetan zenbait molde desberdinez mozorrotu 
da abanguardiako artista: iraultzaile itxura hartu du, 
dandirena, anarkistarena, esteta, teologilari edo mistiko 
itxura. Jose Zugasti ez da artista intelektual horietakoa. 

Areago da igeltsero ukabil sendoa, edo lurraren gaineko 
segurtasunez hornitua. Konfiantza handiagoa du bizia-
ren errealitatean, faltsutua ez delarik, eta bere lanbi-
dean, teoriatan oinarritutako sasi-eskultoreen progra-
metan baino. Honek es du adierazi nahi, ordea, bere 
pentsakera ez duenik. 

«Arteari buruz idazten duenaren arazoa, Hubert Da-
mischek azaldu duenez, ez da arteaz bestetarako balia-
tzea; artistak berak konprenitzen duena baino areago 
konprenitzea... pinturari edo eskulturari esker, artista 
kezkatzen duten problemetan argiago ikustea; hots, 
problema horiek pinturari edo eskulturari berari ez da-
txezkiolarik. Bai Damischi, bai Boisi, adimen operadore 
bat da pintura, eredu sortzaile bat; Dubuffeti filosofia 
sortzeko makina bat zitzaion bezala. Artelana irakurtze-
ko ematen duen bidea, mende honetan agertu diren in-
teresgarrienetakoa dugu; ahal denik eta objektutik hur-
bilena egoten baita, eta bere formulazioaren bihotzean 
geldituz. Hain zuzen ere, bere ekaien hatsean jartzen du 
Zugastik bere galdera. 

«Zugastiren obrako oihartzunak dira Modigliani eta 
Bacon, giacometti eta Dubuffet, Schlemmer-en marraz-
kiak eta egiptotarren testura, baita zimur eta oroimen 
bakoitzari loturik dagoen tragedi sendimena. Denbora-
ren iraganaren lekuko gisa jaikitzen da Zugastiren arte-
lana bi urratsetan, itxuraz kontrakarrean biok: arteetan 
araztasunik eza, eta hondagaien betikotasuna. Higatuta-
ko erliebea denboratasunaren zeinutzat erakustean, eta 
hondarretako hatza kultur ikur gisa, adibideak dira ha-
ren artelanak, funditzearen zibilizazioko ispilu hautsien 
antzera, Hots, zibilizazio horretan bizi gara gu, halabe-
harrez; eta, nolanahi ere, horretxek mugatzen eta mar-
ko-barnatzen gaitu. 



1. - GIZONA ESKAILERAN GORA. (Zirriborroa). T. anizkuna. 
2. - GIZONA ESKAILERAN GORA. (Eskultura) T anizkuna. 
3. - GIZONA ESKAILERAN GORA (Eskultura). T anizkuna. 

1. - GIZON IBIITARIA, HORMARA SO. (Zirriborroa) T. anizkuna. 
2. - GIZON IBILTARIA, HORMARA SO. (Eskultura) T. anizkuna. 
3. - GIZON IBILTARIA, HORMARA SO. (Eskultura) T anizkuna. 

1. ~ GIZAKIA EGUNSENTIAN. (Zirriborroa) Pastelez. 
2. - GIZAKIA EGUNSENTIAN. (Eskultura) T anizkuna. (Aurretik) 
3. - GIZAKIA EGUNSENTIAN. (Eskultura) T anizkuna. (Bizkarretik) 
4. - GIZAKIA EGUNSENTIAN. (Eskultura). T anizkuna. (Saihetsetik) 













1. - EMAKUMEA BERE SOSTEA LOTZEN ARI. (Aurretikako zirriborroa) Pastelez. 
2. - EMAKUMEA BERE SOSTEA LOTZEN ARI. (Bizkarretikako zirriborroa). Pastelez 
3. - EMAKUMEA BERE SOSTEA LOTZEN ARL. (Eskultura). T. anizkuna. 
4. - EMAKUMEA BERE SOSTEA LOTZEN ARI. (Eskultura). T. anizkuna. 

1. - GIZAKIA ATERKIAREKIN (Saihetsetikako zirriborroa) Pastelez. 
2. - GIZAKIA ATERKIAREKIN. (Aurretikako zirriborroa) Pastelez. 
3. - GIZAKIA ATERKIAREKIN. (Eskultura). T. Anizkuna. 
4 - GIZAKIA ATERKIAREKIN (Eskultura). T. Anizkuna. 

1. - PIPADUN GIZAKIA (Zirriborroa). Pastelez. 
2. - PIPADUN GIZAKIA (Eskultura) T. anizkuna. 
3. - PIPADUN GIZAKIA (Eskultura). T. anizkuna. 

1. - TXIRRINDULARIA. (Zirriborroa). Pastelez. 
2. - TXIRRINDULARIA. (Eskultura). T anizkuna. 
3. - TXIRRLNDULARIA (Eskultura). T. anizkuna. 

1. - EL CICLISTA. (Boceto). Tpastel. 159*109 cm. -1986 > 
2. - EL CICLISTA (Escultura). T mixta. 131*180*105 cm. -1986 > 
3. - EL CICIISTA (Escultura). T mixta. 131*180*105 cm. -1986 > 

1. - ESKAILERAN ESERITAKO GIZAKIA. (Saihetsetikako zirriborroa). 
2. - ESKAILERAN ESERITAKO GIZAKIA. (Aurretikako zirriborroa). 
3. - ESKAILERAN ESERITAKO GIZAKIA. (Eskultura) T. anizkuna. 











1. - GIZAKIA MAKURTURIK. (Aurretikako zirriborroa). Pastelez. 
2. - GIZAKIA MAKURTURIK (Bizkarretikako zirriborroa). Pastelez. 
3. - GIZAKIA MAKURTURIK (Saihetsetikako zirriborroa). Pastelez. 
4. - GIZAKIA MAKURTURIK (Eskultura) T. anizkuna. 
5. - GIZAKIA MAKURTURIK (Eskultura). T. anizkuna. 

1. - FIGURARECIINADA (Boceto frente). T Pastel. 175*130 cm. -1987 > 
2. - FIGURARECIINADA. (Boceto espalda). T. Pastel. 30*21 cm. -1987 > 
3. - FIGURARECIINADA (Bocetoperjil). TPastel. 30*21 cm. -1987 > 
4. - FIGURARECIINADA (Escultura). T mixta. 147*211 *95 cm. -1987 > 
5. - FIGURARECIJNADA (Escultura). T mixta. 147*211*95 cm. -1987 > 

' 19 75an, eta bere joera plastiko bereziak mamitzerik ez zeulaka etsita, ikasketa haiek utzi 

